
പതിനാറാം കേരള നിയമസഭ

ഒന്നാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 135 22-06-2026-ല്‍ മറുപടിയ്ക്ക്

മഞ്ചേരി മെഡിക്കൽ കോളേജ്, ജനറൽ ആശുപത്രി എന്നിവിടങ്ങളിലെ സ്റ്റാഫ് പാറ്റേൺ

പരിഷ്കരിക്കൽ

ചോദ്യം ഉന്നയിച്ച അംഗങ്ങൾ

ശ്രീ. എം. റഹ്മത്തുളള

മറുപടി നൽകിയ മന്ത്രി

ശ്രീ. കെ. മുരളീധരൻ

(ആരോഗ്യ - ദേവസ്വം വകുപ്പ് മന്ത്രി)

(എ)  സ്റ്റാഫ് പാറ്റേൺ കാലോചിതമായി പരിഷ്കരിക്കാത്തത് മൂലം മെഡിക്കൽ കോളേജുകളുടെയും

സർക്കാർ ആശുപത്രികളുടെയും പ്രവർത്തനങ്ങളെ സാരമായി ബാധിച്ചിട്ടുള്ളതായി

വിലയിരുത്തിയിട്ടുണ്ടോ; വിശദമാക്കുമോ;

മറുപടി: വിലയിരുത്തിയിട്ടുണ്ട്. 1961 ലെ സ്റ്റാഫ് പാറ്റേണാണ് സർക്കാർ ആശുപത്രികളിൽ

പിൻതുടർന്ന് വന്നിരുന്നത്. എന്നാൽ 2008 ൽ പി.എച്ച്.സി., 24*7 പി.എച്ച്.സി., സി.എച്ച്.സി.

തലത്തിലുള്ള സ്ഥാപനങ്ങളുടെ സ്റ്റാഫ് പാറ്റേൺ പരിഷ്കരിച്ചിട്ടുണ്ട്. നിലവില്‍ ആര്‍ദ്രം പദ്ധതി

നടപ്പിലാക്കിയത് മുതല്‍ ആര്‍ദ്രം ദൗത്യരേഖ മാനദണ്ഡമായി സ്വീകരിച്ചുകൊണ്ടുള്ള പ്രവര്‍ത്തനങ്ങള്‍

നടപ്പിലാക്കി വരുന്നതിന്റെ ഭാഗമായി ഡോക്ടർമാർ, നഴ്സുമാർ, പാരാമെഡിക്കൽ സ്റ്റാഫ് ഉൾപ്പെടെയുളള

4693 തസ്തികകൾ സൃഷ്ടിച്ചിട്ടുണ്ട്. കൂടാതെ പ്രാദേശിക ആവശ്യങ്ങൾക്കനുസൃതമായി LSGD,

എച്ച്.എം.സി., എൻ.എച്ച്.എം., KASP, മെഡിസെപ്പ് എന്നിവ പ്രകാരവും ജീവനക്കാരെ താത്കാലിക

അടിസ്ഥാനത്തിൽ ആരോഗ്യ സ്ഥാപനങ്ങളിൽ നിയമിച്ച് സേവനങ്ങൾ നൽകിവരുന്നു. തുടർന്നും

ഐ.പി.എച്ച്.എസ്. സ്റ്റാൻഡേർഡൈസേഷൻ പ്രകാരം വിവിധ തലത്തിലുളള ആശുപത്രികൾക്ക്

ആവശ്യമായ തസ്തികകൾ ഘട്ടം ഘട്ടമായി സൃഷ്ടിക്കാനുളള നടപടികൾ സ്വീകരിക്കുന്നതാണ്.

മെഡിക്കൽ വിദ്യാഭ്യാസ വകുപ്പിന് കീഴിലുള്ള സർക്കാർ മെഡിക്കൽ കോളേജുകളിൽ നിലവിൽ

തസ്തികകൾ സൃഷ്ടിക്കുന്നത് നാഷണൽ മെഡിക്കൽ കമ്മിഷന്റെ മാനദണ്ഡങ്ങൾക്ക് അനുസരിച്ചാണ്.

നാഷണൽ മെഡിക്കൽ കമ്മീഷന്റെ മാനദണ്ഡങ്ങളിൽ കാലാകാലങ്ങളിൽ പരിഷ്കാരങ്ങൾ വരുന്നുണ്ട്.

അതിനനുസരിച്ച് തസ്തികകള്‍ സൃഷ്ടിച്ചു വരുന്നു.

(ബി)  മഞ്ചേരി മെഡിക്കൽ കോളേജ്, ജനറൽ ആശുപത്രി എന്നിവിടങ്ങളിൽ വിവിധ

ഡിപ്പാർട്ട്മെന്റുകളിലായി അനുവദിക്കപ്പെട്ട ഡോക്ടർമാരുടേയും നഴ്സ്, പാരാമെഡിക്കൽ സ്റ്റാഫ്

ഉൾപ്പടെയുള്ള മറ്റ് ജീവനക്കാരുടേയും അനുവദിക്കപ്പെട്ട തസ്തികകളുടെ എണ്ണവും പ്രസ്തുത തസ്തികകളില്‍

ഇപ്പോള്‍ നിലവിലുളള ഒഴിവുകളുടെ എണ്ണവും ഇനം തിരിച്ച് വ്യക്തമാക്കാമോ;

മറുപടി: വിശദാംശം അനുബന്ധമായി ചേര്‍ക്കുന്നു.

(സി)  മഞ്ചേരി മെഡിക്കൽ കോളേജ്, ജനറൽ ആശുപത്രി എന്നിവിടങ്ങളിലെ സ്റ്റാഫ് പാറ്റേൺ

കാലോചിതമായി പരിഷ്കരിക്കുന്നതിനും ഒഴിവുകളിൽ ആവശ്യമായ ജീവനക്കാരെ നിയമിക്കുന്നതിനും



സത്വര നടപടികൾ സ്വീകരിക്കുമോ?

മറുപടി: ഐ.പി.എച്ച്.എസ്. സ്റ്റാൻഡേർഡൈസേഷൻ പ്രകാരം ആരോഗ്യവകുപ്പിന് കീഴിലുള്ള

വിവിധ തലത്തിലുളള ആശുപത്രികൾക്ക് ആവശ്യമായ തസ്തികകൾ ഘട്ടം ഘട്ടമായി സൃഷ്ടിച്ചു വരുന്നു.

ആയതിന്റെ ഭാഗമായി മഞ്ചേരി ജനറൽ ആശുപത്രിയിലും ആവശ്യമായ തസ്തികകൾ

സൃഷ്ടിക്കുന്നതിലേയ്ക്ക് വേണ്ട നടപടികൾ സ്വീകരിക്കുന്നതാണ്.

നിലവിൽ മെഡിക്കൽ വിദ്യാഭ്യാസ വകുപ്പിന് കീഴിലുള്ള സർക്കാർ മെഡിക്കൽ കോളേജുകളിൽ

തസ്തികകൾ സൃഷ്ടിക്കുന്നത് നാഷണൽ മെഡിക്കൽ കമ്മീഷന്റെ മാനദണ്ഡങ്ങൾക്ക് അനുസരിച്ചാണ്.

അപ്രകാരം നാഷണൽ മെഡിക്കൽ കമ്മീഷന്റെ മാനദണ്ഡങ്ങൾക്ക് അനുസരിച്ച് സർക്കാർ മെഡിക്കൽ

കോളേജുകളിൽ നിർബന്ധമായും ഉണ്ടാവേണ്ട തസ്തികകൾ സൃഷ്ടിക്കുന്നതിനുള്ള നടപടികൾ

സ്വീകരിച്ചിട്ടുണ്ട്. നാഷണൽ മെഡിക്കൽ കമ്മീഷന്റെ മാനദണ്ഡങ്ങളിൽ കാലാകാലങ്ങളിൽ

പരിഷ്കാരങ്ങൾ വരുന്നുണ്ട്. അതിനനുസരിച്ച് സ്റ്റാഫ് റിക്വയർമെന്റ്സ് മാറുന്നുണ്ട്. അപ്രകാരം

നാഷണൽ മെഡിക്കൽ കമ്മീഷന്റെ മാനദണ്ഡങ്ങളിൽ കാലാകാലങ്ങളിൽ പരിഷ്കാരങ്ങൾ

വരുന്നതിനനുസരിച്ച് ആവശ്യമായ തസ്തികകൾ സൃഷ്ടിക്കുന്നതിനുള്ള നടപടികളും സ്വീകരിച്ചുവരുന്നു.

സെക്ഷൻ ഓഫീസർ

2




















